
ANECDOTA FROM IRISH MSS.


XIV.


MS. R.I.A., 23/P.3 Fo. 14a.


Cf. Leabhar Breac, p. 261a.


1. Taibret duit a coibsena
co diúít is co léir,
ní gaba a n-almsana, 
mina bet dit' réir.


2. Cia gaba a n-edperta,2
nip mór lat a serc,
amail béid teine beth fort,
forndáile 3 fót nert.


3. Dosmbéra do áigedaib,
cid trén nó cid trúag,
dosmbéra do bochtaib,
ó ná fríth 4 a lúag.


4. Dosmbéra do shenóraib,
do fhedbaib — ni brec — 5
nís-taibre do phecthachaib
lasm-bé imut sét.


5. Cin fháilti, cin fholabra,
co cennsai, co cói, 6
co n-dílgud 7 cach ancride,
fil, bias, ro bói. 


6. Co síth fri cach coibnesam;
co n-imecla máir,
co fáisitin dúalach, 
tráth tiagar do láim.


7. Dá chét slechtain fri biait
cacha dia do grés,
na trí cóicait do gabáil,
ni foráil in bés.


8. Mad áil duit co mét in gráid
fo mám Spirda glain,
ní cotla[ocus] ní luingi
la túathaib i taig.


9. Ní raib serc mór 11 at' chridi
acht serc Dé namá,
uair is glan in corp dia téigh,
bat glan no téis da.


10. Nech ná comallad in so
'san scriptúir fofúar, 13
ní sacart, is echtaire,
is tairmthechta[id] trúag. 14


Kuno Meyer.

